'Ba kui naxkajndibiu nde
kioxu tsak'ejfiani.

Tojo yakuyaxu ka'nda nga
kuachinga.

'Ba tjiunise xi mejen kiskine

nde nijngu ndiyaxu nde kiskajinni.

'Ba ngatsi'ixu naxkajndi xi tu
yakuyare nexu nda kuanre
kitsikuenda yojore ngayeje.

'Ba nexu nda tsaka'a ngatsi'i
xi binde kui yakuyanire.

'Ba naxkajndibiu ndaxu
tsaka'a ngatsi'i naxkajndi xi tu
tjindu kio. 'Ba ndaxu kis'ere.

'Ba nga jngu jnguxu naxkajndi
ki'ndibiu ye'exure nijmi xichare
nga naxkajndibiu xi bakuyare
tsakaseko tuxi bi kiskineni tjiunise.

'Ba xichare kitsjaxure kjuanda
naxkajndibiu nga tsakaseko
ki'ndire.

'Ba naxkajndibiu tsjaxu kis'ere
nga 'ba kik'inre.

'Ba kuixu chjine xujunbiu
kuixu xi ngisa nda nga nexu nda
yakuyare naxkajndi ki'ndibiu.

Kioxu tsabe nde nga tu
xka=nini xi 'ba tsa'en tijna kio,

nga tu jexu tsangani naxkajndibiu.

'Ba tjiunisebiu a tu 'fiuxu
kuastire. 'Ba kitutjenxu.

Naxkajndibiu jexu xin tijia
ngani.

Jexu tibakuya nganire
naxkajndi ki'ndi. 'Ba kioxu jakoya
nga tjinnere skutsejenre yojore.
'Ba kjint'exu naxkajndi ki'ndibiu.
'Ba kioxu nga je kuangixun nde,
naxkajndi ki'ndibiu xi bakuyare
kikoxu xi ki'ndi kun ndaba.

Jnguxu ndiya ngajin ngijiio
kioxu tsu'ba jngu naxkajndi xi
nexu tsja tjinre kui nixtjinbiu nga
nexu nda sje.

'Ba kui jexu tjinre jngu xa xi
matsjare. Kuinde naxkajndi
ki'ndixu bakuyare. 'Ba ngantsjai
nga tajinu fikakuyaxu nga nexu
nda bakuya ngayeje.




'Ba jnguxu nixtjin nde
echuxu nga bakuya, tunga kjexu
nisa'ya tjin xi bakuyare tjindu.

'Ba kui 'iuxu kitsikja'etsjen
nga kjexu nisa jngu ndiya 'ba
mare.

'Ba kioxu naxkajndibiu
kikangisjaixu naxkajndi ki'ndi xi
bakuyare tsakainu.

Nga tukjia'axu tsabe nga tu
'bi tsa'en tjinduni.

'Ba tukjia'axu tjiunisebiu
kiskutsejenxu ngani nga tijfia
naxkajndibiu tsakaifiu. 'Ba jakoxu:

—A je kudnre nde nga kits'i
Nanda?

Tunga naxkajndibiu bixu nde
kinchjani nga bixu kui ni.

'Ba kioxu tjiunisebiu
kitsiteyaxuni ko nindats'a.




—Jo'o, tunga bi tse nanda 'yi
nga tsachjen bi nda xinena =
—Kkitsuxu tjiunisebiu.

—Tunga bi 'i chutsejen'anaa
ya'a —tsuxu ngani naxkajndibiu.

'Ba tjiunisebiu kuakjainxure.
Bixu kiskutsejen'a.
'Ba kioxu naxkajndibiu

jnguxu xka xi mejen 'ba kji'i joni
kui 'ejfia nga'ndere.

Joxu tjiunise inya'bekunre
nga jexu skine inyatsuxure. 'Ba
naxkajndi ki'ndibiu 'nuxu inya-
tsakjun.

'Ba naxkajndi xi chjine xujun
nde tu'ba=xu kudnre.

'Ba 'fiuxu kitsikja'etsjen
mé =xi sa'en tsakaifiu, tunga
tuméxu tjimankjinre.



'Ba tukjia'axu jngu tjiunise-
biu jexu fa skine jngu naxkajndi
ki'ndibiu tsakaifiu.

'Ba kioxu kitsu naxkajndibiu
xi chjine xujun:

—Tux'anra chine. Titjun fara
'ba t'inna 4nfiu kui mejénri xineni
—tsuxu naxkajndibiu.

'Ba kioxu tjiunisebiu bixu
kiskineni.

'Ba kioxu kiskutsejen ngastun
'ba tjiunisebiu kitsuxu:

—:'Ya= ni ji nga ji
k'uechja'ndenaa mé =xi sa'aan.
Tusa ji fara titjun skinera
—kitsuxu.

'Ba naxkajndibiu
kitsakjunxu, tunga xi ki'ndi kun
jexu tsangani kui.

'Ba naxkajndibiu kitsuxu:

—Tux'anri tuma nandachi
k'uia 'ba sa'e chinena ya'a
—tsuxu.



